
Uqalimaariuqsaniq | Level 11
Uqalimaariuqsaniq is an Inuktitut reading program developed in Nunavut. This program is  
based on language-acquisition research from around the world. Uqalimaariuqsaniq is a sequential  
and progressive Inuktitut reading program that supports students in their development from  
emergent to fluent readers. 
 
 
 
 
 
 

   
 
 
 
 

Book details
Level: 11      
Text type: Non-fiction
Subjects/themes: caribou—their characteristics and behaviour, what they eat, what hunts them, how they survive the  
winter, importance to Inuit 
Key features: headings, added facts in Did You Know? boxes, glossary



ᑎᑎᕋᖅᑐᖅ 
ᑲᐃᑦᓕᓐ ᑐᕌᒻᓖ

ᑐᑭᓯᒋᑦ ᑐᒃᑑᑉ ᒥᒃᓵᓄᑦ



ᑭᓲᕙ ᑐᒃᑐ?
ᑐᒃᑐᐃᑦ ᐆᒪᔪᖅᐸᔮᖑᕗᑦ ᑎᓴᒪᓂᒃ ᓂᐅᓖᑦ 
ᐊᒻᒪᓗ ᖁᖓᓯᑯᑖᓖᑦ ᐅᑭᐅᖅᑕᖅᑐᒥᐅᑕᐃᑦ. 

ᑐᒃᑐᐃᑦ ᐱᒻᒪᕆᐅᓪᓗᑎᒃ ᓂᕿᒋᔭᐅᕗᑦ ᐃᓄᓐᓄᑦ 
ᐅᑭᐅᖅᑕᖅᑐᒥ ᓄᓇᓕᓐᓄᑦ.  

2



ᖃᐅᔨᒪᕕᑦ?

ᑐᒃᑐᐃᑦ 
ᐊᑎᖃᖅᑎᑕᐃᑦ 
ᐱᕈᖅᓯᐊᖑᓲᑦ 
ᑐᒃᑐᕙᐃᑦ ᐃᓚᖓᓂ 
ᑲᓇᑕᐅᑉ , ᐊᒻᒪᓗᑕᐅᖅ 
ᑕᕆᐅᑉ ᐊᑭᐊᓂ, 
ᐊᐃᓴᐅᓂᕋᖅᑕᒥ, 
ᐊᒻᒪᓗ ᐊᑯᑭᑦᑐᒥ .

ᑐᑦᑐᐃᑦ ᐃᓯᒐᖏᑦ ᑎᓴᒪᓂᒃ ᑯᑭᖃᖅᑐᑦ ᐊᑐᓂ. 
ᑖᒃᑯᐊ ᐊᔾᔨᐅᖏᑦᑐᑦ ᑯᑮᑦ ᐃᑲᔪᓲᖑᕗᑦ 

ᑐᒃᑐᐃᑦ ᐱᓱᑦᑎᓪᓗᒋᑦ ᐊᐳᑎᒃᑯᑦ ᓂᓚᒃᑯᓪᓗ ᐅᑭᐅᖅᑕᖅᑐᒥ. 
ᓄᕗᖃᕐᓂᖏᑦ ᑯᑭᖏᑕ ᐃᑲᔪᓲᖕᒍᒻᒥᔪᑦ 

ᓂᕆᔭᒃᓴᖅᓯᐅᖅᑎᓪᓗᒋᑦ ᐊᐳᑎᐅᑉ ᓂᓚᐅᓪᓗ ᐊᑖᓃᑦᑐᓂᑦ.

4



ᖃᐅᔨᒪᕕᑦ?

ᑐᒃᑑᑉ ᑯᑭᖏᑦ 
ᐃᐳᔾᔪᑎᒋᓲᖏᑦ 
ᐳᐃᔾᔪᕋᓕᕋᐃᒻᒪᑕ .

ᑕᒪᒻᒥᒃ ᐊᖑᑏᑦ ᐊᒻᒪ ᐊᕐᓇᓪᓗᐃᑦ 
ᓇᔾᔪᖃᓲᑦ, ᑭᓱᐊᓂ ᐃᓛᓐᓂᒃᑯᑦ ᐃᓚᖕᒋᑦ 

ᐊᕐᓇᓪᓗᐃᑦ ᓇᔾᔪᑦᑕᕈᓐᓇᖕᒋᑦᑐᑦ. 
ᐊᕐᓇᓪᓗᐃᑦ ᓇᔾᔪᕋᓛᖃᕐᓂᖅᓴᐃᑦ ᐊᖑᑎᓂᒃ.

ᖃᐅᔨᒪᕕᑦ?

ᑐᒃᑐᐃᑦ ᓇᔾᔪᖕᒋᑦ 
ᐊᒥᕋᐃᔭᓲᑦ , ᐊᒻᒪᓗ 
ᓇᔾᔪᒃᑖᖅᐸᓪᓕᐊᓕᕐᓗᑎᒃ 
ᐅᐱᖓᓵᒃᑯᑦ . ᐊᖑᑏᑦ 
ᑐᑦᑐᐃᑦ ᓇᔾᔪᖕᒋᑦ 
ᐊᒥᕋᐃᔭᓲᑦ ᐅᑭᐅᒃᑯᑦ , 
ᑭᓯᐊᓂᓕ ᐊᕐᓇᓪᓗᐃᑦ 
ᓇᔾᔪᖃᓲᑦ ᐊᐅᔭᖅ  
ᑎᑭᑦᑐᒍ .

ᑐᒃᑐᐃ ᐱᐅᒃᓴᖅᑳᑦ ᓂᓪᓚᓱᑦᑐᒥᒃ?
ᑐᒃᑐᐃᑦ ᒥᖅᑯᓖᑦ ᑎᒥᒥᒍᑦ ᐃᑭᐊᖅᑎᒋᓪᓗᒋᑦ  

ᓂᓪᓚᓱᑦᑐᒥ ᐊᒻᒪᓗ ᐆᖅᑰᔾᔪᑎᒋᓪᓗᓂᒋᑦ ᐅᑭᐅᖅᑕᖅᑐᒥ.

ᖃᐅᔨᒪᕕᑦ?

ᐊᒥᓱᓐ ᑳᓇᑕᒥ ᑐᒃᑐᐃᑦ 
ᓇᐹᖅᑐᖃᙱᑦᑐᒥᐅᑕᐅᕗᑦ , 
ᑕᑯᑎᑦᑎᕗᖅ ᐊᕐᕌᒍᓕᒫᐸᓗᒃ 
ᓇᐹᖅᑐᖃᖕᒋᑦᑐᒦᓲᑦ ᓄᓇᒥ.

ᑐᒃᑐᐃᑦ ᓂᐅᑯᑖᖃᖅᑯᑦ ᐊᐳᑎᒃᑯᑦ ᐱᓱᒍᓐᓇᐅᑎᒋᓪᓗᒋᑦ.  
ᑐᑦᑐᐃᑦ ᐸᖓᓕᓲᑦ ᓱᑲᓕᒻᒪᕆᑦᑐᑎᒃ, ᐊᒻᒪᓗ ᐊᒥᓱᕋᔮᑦ ᑐᒃᑐᐃᑦ 

ᐸᖕᒐᓕᒍᓐᓇᖅᑯᑦ 80ᓂᒃ ᑭᓛᒥᑐᓂᒃ ᐃᑲᕐᕋᒥ (50 ᒪᐃᓖᑦ 
ᐃᑲᕐᕋᒥ), ᐆᑦᑑᑎᒋᓗᒍ ᐅᓪᓚᒃᑲᐅᓛᖅ ᐃᓄᒃ ᐅᓪᓚᓲᖑᕗᖅ 45ᓂᒃ 

ᑭᓛᒥᑐᓂᒃ ᐃᑲᕐᕋᒥ (28 ᒪᐃᓖᑦ ᐃᑲᕐᕋᒥ).

ᑭᓱᓂᒃ ᑐᒃᑐᐃᑦ ᓂᕆᓲᖑᕙᑦ?
ᑐᒃᑐᐃᑦ ᐱᕈᖅᑐᖅᑎᐅᕗᑦ, ᑐᑭᓕᒃ 

ᓂᕆᓲᒡᒎᖅ ᐱᕈᖅᑐᐃᓐᓇᓂᒃ. ᑐᒃᑐᐃᑦ ᒪᒪᖅᓴᖅᑯᑦ 
ᑎᖓᐅᔭᕐᓂᒃ, ᐱᕈᖅᑐᓂᒃ ᒪᓴᓐᓃᓲᓂᒃ, ᐊᒻᒪᓗᑕᐅᖅ 
ᑎᓂᓐᓂᕐᒥᐅᑕᕐᓂᒃ ᐱᕈᖅᑐᓂᒃ. ᑐᒃᑑᑉ ᐊᕿᐊᕈᖓ 

ᑎᓴᒪᐅᓕᖓᕗᖅ, ᐊᒻᒪᓗ ᑕᒧᐊᒃᑲᓂᓲᖑᓗᑎᒃ 
ᐊᕿᐊᕈᖓᓃᑲᐃᓐᓇᖅᓯᒪᔪᓂᒃ.

ᓇᒥ ᑐᒃᑐᐃᑦ ᓄᓇᖃᖅᑲᑦ?
ᑐᒃᑐᐃᑦ ᓇᑎᕐᓇᕐᒥᐅᑕᐃᑦ, ᐊᒻᒪᓗ 

ᓇᓂᔭᐅᒍᓐᓇᖅᑐᑎᒃ ᓄᓇᕗᓕᒫᒥ. ᐊᒥᓱᐊᖅᑎᖅᑐᑎᒃ ᑐᒃᑐᐃᑦ 
ᐱᓱᓲᑦ ᐊᓯᐊᓅᖃᑦᑕᖅᑐᑎᒃ ᓂᕿᒃᓴᖅᓯᐅᖅᑐᑎᒃ 

ᐃᓚᒋᓪᓗᒍ ᑕᔾᔪᓕᕋᐃᒻᒪᑕ.

ᖃᐅᔨᒪᕕᑦ?

ᐊᔾᔨᒌᙱᑦᑐᑦ ᑐᒃᑐᐃᑦ 
ᓄᓇᕗᒻᒥ ᑖᒃᑯᐊᖑᕗᑦ 
ᓇᐹᖅᑐᖃᙱᑦᑐᒥᐅᑕᐃᑦ 
ᐊᒻᒪᓗ  
ᖁᑦᑎᑦᑐᒥᐅᑕᐃᑦ .

ᑭᓱᐃᑦ ᐊᖑᓇᓱᓲᖑᕙᑦ ᑐᒃᑐᓂᒃ?
ᐊᒥᓱᑦ ᐆᒪᔪᑦ ᑐᒃᑐᒐᓱᓲᖑᕗᑦ, ᓲᕐᓗ ᐊᒪᕈᐃᑦ. 

ᑲᑎᙵᔪᑦ ᐊᒪᖅᑯᑦ ᐱᓇᓱᖃᑎᒌᓲᖑᕗᑦ ᑐᒃᑐᓂᒃ.

ᖃᐅᔨᒪᕕᑦ?

ᐊᒪᖅᑯᑦ 
ᐱᓇᓱᐊᓲᖑᕗᑦ 
ᓂᕿᒃᓴᖅᓯᐅᑕᖏᑦ 
ᒪᓕᑦᑐᒋᑦ ᐅᖓᓯᑦᑐᒧᑦ, 
ᐅᐸᓗᐃᓇᒋᓪᓕ 
ᐊᓯᖏᑎᑐᑦ 
ᐊᖑᓇᓱᑦᑏᑦ ᐆᒪᔪᑦ .

ᐊᒪᖅᑯᑦ ᐆᒪᔪᑑᙱᓚᑦ ᑐᒃᑐᒐᓱᓲᑦ. ᐊᒃᖤᐃᑦ ᐊᒻᒪᓗ 
ᖃᕝᕖᑦ ᑐᒃᑐᒐᓱᐊᓲᑦᑕᐅᖅ, ᐊᒻᒪᓗ ᑭᒡᒐᕖᑦ 

ᐱᓇᓱᓲᖑᕗᑦ ᓄᕐᕋᕐᓂᑦ. ᐃᓄᐃᑦ ᑐᒃᑐᒐᓱᑦᑎᐅᒋᕗᑦ.

ᓱᒻᒪᑦ ᑐᒃᑐᐃᑦ ᐱᒻᒪᕆᐅᕙᑦ?
ᑐᑦᑐᐃᑦ ᓂᕿᒋᔭᓪᓚᕆᐅᕗᑦ ᐃᓄᓐᓄᑦ, ᐃᓛᒃ ᓂᕆᓂᖅ 
ᑐᒃᑐᒥᓂᕐᒥᒃ ᐊᒻᒪᓗ ᑐᓐᓄᖓᓂᒃ ᓴᙱᔫᓇᕐᒪᑕ ᐃᓄᓐᓄᑦ 

ᐊᒻᒪᓗ ᖃᓄᐃᖏᑦᑎᐊᕐᓇᖅᑐᑎᒃ. ᑐᒃᑐᒧᑦ ᐊᒦᑦ 
ᐊᑐᖅᑕᐅᕙᑉᐳᑦ ᐅᖅᑰᑦᑎᐊᖅᑐᓂᒃ ᐊᓐᓄᕌᓕᐅᕐᓂᕐᒧᑦ 

ᕿᐅᔾᔭᐃᒃᑯᑎᐅᓪᓗᑎᒃ ᓂᓪᓚᓱᖃᑦᑕᕐᓂᖓᓄᑦ ᐅᑭᐅᖅᑕᖅᑑᑉ.

ᖃᐅᔨᒪᕕᑦ?

ᓂᕆᔭᐅᓲᖑᕗᑦ 
ᑐᒃᑐᒥᓃᑦ ᖃᓄᑐᐃᓐᓇᖅ, 
ᐃᓚᒋᓪᓗᒍ ᖁᐊᖅᑐᖅᑐᒋᑦ , 
ᓯᕋᑦᑐᒋᑦ , ᐅᕝᕙᓘᓐᓃᑦ 
ᓂᒃᑯᑐᖅᑕᐅᓪᓗᑎᒃ 
ᐆᔪᓕᐅᖅᑐᒋᓪᓘᓐᓃᑦ .

ᐃᓄᐃᑦ ᐊᑐᓲᖑᕗᑦ ᑐᒃᑑᑉ ᐊᒥᖏᓐᓂᒃ ᐊᔾᔨᒌᙱᑦᑐᒃᑯᑦ.  
ᐃᓄᐃᑦ ᐊᑐᓲᖑᒻᒥᔪᑦ ᑐᒃᑑᑉ ᐊᒥᖏᓂᑦ ᐃᑦᑕᓕᐅᖅᑐᑎᒃ,  
ᐊᒻᒪᓗ ᐊᐅᒻᒥᑎᒋᔭᐅᓪᓗᑎᒃ. ᑐᒃᑑᑉ ᓇᔾᔪᖏᒃ ᓴᓇᔭᐅᓲᒃ 

ᐃᒋᕐᕈᑎᓂᒃ ᐅᕝᕙᓘᓐᓃᑦ ᓴᓇᙳᐊᖅᑕᐅᓪᓗᑎᒃ.

ᐅᖃᐅᓰᑦ ᑐᑭᖏᑦ

ᐃᑭᐊᖅᑎ: ᐆᓇᖅᑎᑦᑎᒐᓱᓐᓂᖅ.

ᐅᐸᓗᐃᓂᖅ: ᐅᐸᓗᐃᓯᓂᖅ ᐅᑕᖅᑭᐅᓚᐅᖅᑐᓂ.

ᐱᕈᖅᑐᖅᑎᑦ: ᐆᒪᔪᑦ ᐱᕈᖅᑐᓂᒃ ᓂᕿᓪᓗᐊᑕᖃᖅᐸᒃᑐᑦ.

ᑕᒧᐊᒃᑲᓂᕐᓂᖅ: ᓂᕿ ᐅᑎᖅᑎᑕᐅᔪᖅ ᐆᒪᔫᑉ ᖃᓂᖓᓄᑦ ᐊᕿᐊᕈᖓᓂᒃ.

ᑕᔾᔪᐊᓂᖅ: ᐊᐅᓪᓚᖃᑦᑕᓐᓂᖅ ᐊᓯᐊᓄᑦ ᒪᓕᑦᑐᒍ ᐊᕌᒎᑉ ᐊᓯᔾᔨᖅᐸᓪᓕᐊᓂᖓ.

ᑐᒃᑐᐃᑦ ᓄᓇᓕᖕᓄᑦ ᐅᑭᐅᖅᑕᖅᑐᒥ ᐱᒻᒪᕆᒋᔭᐅᒻᒪᑕ. 
ᖃᐅᔨᒋᐊᕆᑦ ᖃᓄᖅ ᑐᒃᑐᑦ ᐅᑭᐅᖅᑕᖅᑐᒧᑦ ᓈᒻᒪᒃᑎᖅᓯᒪᖕᒪᖔᑕ, 
ᑭᓱᓂᒃ ᓂᕿᖃᓲᖑᒻᒪᖔᑕ, ᓱᖕᒪᓪᓗ ᐱᒻᒪᕆᐅᖕᒪᖔᑕ ᐃᓄᖕᓄᑦ.


